
 
 

Samningur  
mennta- og menningarmálaráðuneytis  

við Akureyrarbæ 
um ráðstöfun rekstrarframlags 

 
 
 
 
Mennta- og menningarmálaráðuneyti, kt. 460269-2969, í samningi þessum nefnt ráðuneyti, og 
Akureyrarbær, kt.410169-6229, gera með sér svofelldan samning um samstarf ríkis og 
Akureyrarbæjar um menningamál á Akureyri. 
 
1. Markmið og starfsemi 

1.1. Meginmarkmið með samningi þessum eru að efla hlutverk Akureyrar í lista- og 
menningarlífi á Íslandi. Með stuðningi við meginstofnanir á sviði leiklistar, 
myndlistar og tónlistar vilja samningsaðilar stuðla að því að Akureyri verði 
þungamiðja öflugs menningarstarfs utan höfuðborgarsvæðisins, með möguleikum 
til aukinnar atvinnumennsku á sviði lista. 

 
1.2. Samningsaðilar eru sammála um að meginverkefni samningsins séu að: 

• Efla starfsemi Leikfélags Akureyrar 
• Efla starfsemi Sinfóníuhljómsveitar Norðurlands 
• Efla starfsemi Listasafns Akureyrar 
• Efla starfsemi menningarhússins Hofs þannig að það geti með öflugum hætti 

rækt það hlutverk sitt að vera eftirsóknarverður vettvangur fyrir listviðburði af 
landinu öllu, þjóni öllum Norðlendingum sem og framleiðendum listviðburða, 
listamönnum og gestum. 

 
2. Forsendur samnings og lagaheimildir 

2.1. Framlag ráðuneytisins til samnings þessa er 168 m.kr. í fjárlögum 2016 og er gert 
ráð fyrir að framlagið verði 172,2 m.kr. árið 2017.  

2.2. Framlög Akureyrarbæjar til samnings þessa nema í heildina ekki lægri fjárhæð en 
framlag ríkissjóðs á hverjum tíma. 

2.3. Ráðuneytið annast samskipti aðila vegna samningsins við fjármála- og 
efnahagsráðuneyti, sbr. 1. mgr. 21. gr. laga nr. 123/2015 um opinber fjármál, og við 
Alþingi. Lagt verður til við fjárlagagerð að áfram verði veitt framlag til 
samningsins enda standi Akureyrarbær við skuldbindingar sínar. 

2.4. Verði gerð umtalsverð breyting á fjárveitingu til málefnasviðs 18 Menning og listir 
á grundvelli fjármálaáætlunar og fjárlaga taka aðilar upp viðræður um aðlögun 
rekstrarins að breyttu fjárhagsumhverfi.  

 
 
 
 
 



3. Ábyrgð 
3.1. Akureyrarbær skal gera skriflega samninga við ofangreinda aðila. Í samningum skal 

tilgreina markmið verkefna og hvaða mælikvarðar verði lagðir til grundvallar þegar 
árangur þeirra verður metinn. Samningar skulu sendir ráðuneytinu. 

3.2. Akureyrarbæ er heimilt að fela sjálfseignarfélaginu Menningarfélag Akureyrar ses 
(MAK) framkvæmd samninga við ofangreinda aðila. 

3.3. Akureyrarbær skal tryggja að aðilar samkvæmt 1.2. beri ábyrgð á skuldbindingum 
sem stofnað er til í tengslum við samning þennan. 

3.4. Akureyrarbæ er óheimilt að: 
3.4.1. Afhenda, án skriflegs samþykkis ráðuneytisins, réttindi sín og skyldur      

samkvæmt samningi þessum í hendur þriðja aðila. 
3.4.2. Framselja greiðslur skv. samningi þessum til þriðja aðila og setja með öðrum  

hætti til tryggingar fjárskuldbindingu skv. 45. gr. laga um samningsveð nr. 
75/1997. 

 
4. Upplýsingar, samskipti og eftirlit vegna fjármála 

4.1. Ráðuneytið greiðir árlegt framlag í tólf jöfnum hlutum fyrsta virka dag hvers 
mánaðar. Greitt er inn á bankareikning í viðskiptabanka Akureyrarbæjar. 

4.2. Akureyrarbær gerir, að samþykktri fjárhagsáætlun bæjarins hverju sinni, 
ráðuneytinu grein fyrir skiptingu framlaga samkvæmt samningi þessum. 

4.3. Akureyrarbær skal skila ráðuneytinu ársreikningum þeirra aðila sem tilgreindir eru í 
lið 1.2. 

 
5. Upplýsingar , samskipti og eftirlit vegna verkefna 

5.1. Ráðuneytið hefur eftirlit með framkvæmd samningsins. 
5.2. Fulltrúar ráðuneytis og Akureyrarbæjar funda að lágmarki árlega um samninginn.  
5.3. Fyrir lok júní ár hvert skilar Akureyrarbær ráðuneytinu greinargerð um framkvæmd 

samningsins þar sem fram komi meðal annars hver staða verkefna er.  
5.4. Akureyrarbær skilar ráðuneytinu upplýsingum sem það kallar eftir vegna opinberrar 

upplýsingagjafar.  
5.5. Akureyrarbær veitir ráðuneytinu upplýsingar sem það kallar eftir vegna eftirlits 

með framkvæmd samningsins. Ráðuneytið hefur heimild til að gera sjálft eða fela 
öðrum að gera athuganir og úttektir á öllum eða einstaka þáttum í framkvæmd 
samningsins. Í því sambandi hefur það óheftan aðgang að öllum gögnum sem máli 
skipta, þar á meðal fundargerðum, skrám, fylgiskjölum, skýrslum, bókum og 
bréfum Akureyrarbæjar er varða samning þennan. Skiptist kostnaður við slíka 
úttekt jafnt á milli samningsaðila.  

5.6. Samning þennan, ársreikning Akureyrarbæjar, greinargerð um framkvæmd 
samnings og úttektarskýrslur skal birta á vef Akureyrarbæjar  jafnóðum og þessi 
gögn liggja fyrir. Ráðuneytinu er heimilt að birta gögnin á vef sínum. 

 
6. Vanefndir og meðferð ágreinings 

6.1. Telji annar samningsaðilinn að hinn aðilinn uppfylli ekki samningsbundnar skyldur 
sínar getur hann get skriflega kröfu um að úr því verði bætt innan hóflegs frest.   
Jafnframt er greint frá úrræðum sem samningsaðili hyggst grípa til. 

6.2. Ráðuneytinu er heimilt að draga úr greiðslum, stöðva greiðslur og endurkrefja um 
greiðslur uppfylli Akureyrarbær  ekki skyldur sínar samkvæmt samningi þessum. 

6.3. Samningsaðilar munu leitast við að jafna ágreining, ef einhver er, sín á milli. 
6.4. Dómsmál sem rísa kann út af samningi þessum skal rekið fyrir Héraðsdómi 

Reykjavíkur. 



 
7. Gildistími og lok samnings 

 
7.1. Samningurinn tekur gildi við undirritun vegna ársins 2016 og gildir til 31. desember 

2017. 
7.2. Hvor aðili um sig getur óskað eftir því að einstök ákvæði samnings þessa eða 

samningurinn í heild verði tekinn til endurskoðunar, enda séu færð fyrir því efnisleg 
rök. Endurskoðun skal þá hefjast svo fljótt sem verða má. 

7.3. Óski annar hvor samningsaðila að semja um áframhald eftir að gildistími 
samningsins lýkur skal hann koma því á framfæri fyrir lok júlímánaðar þess árs sem 
samningurinn rennur út. 

7.4. Óski annar hvor aðila eftir að segja samningnum upp skal það gert skriflega með 
þriggja mánaða fyrirvara 

7.5. Samningur þessi er gerður í tveimur samhljóða eintökum og heldur hvor aðili 
eintaki. 

 
 

Akureyri, 26. október 2016 
 
 
 
 
 
F.h. mennta- og menningarmálaráðuneytis  F.h. Akureyrarbæjar 
 
 
_________________________________  _______________________ 
Illugi Gunnarsson      Eiríkur Björn Björgvinsson 
mennta- og menningarmálaráðherra   bæjarstjóri 


